
ЎЗБЕКИСТОН   РЕСПУБЛИКАСИ   НОМИДАН

Ҳ У К М

2024 йил февраль ойининг 20 куни жиноят ишлари бўйича Тошкент вилоят Олмалиқ шаҳар суди, сайёр суд мажлисида, “Ш.Рашидов” МФЙ биносида, 


Раислик қилувчи судья С.Нишанов, 


судья ёрдамчиси С.Абдурашидовнинг котиблигида, тарафлардан давлат айбловчиси – Олмалиқ шаҳар прокурорининг ёрдамчиси Ф.Нажмидинов, судланувчи А.Мирзановнинг иштирокида, 


Иш ҳужжатларига кўра:
Мирзанов Алим Мухаматалиевич (MIRZANOV ALIM MUXAMATALIУEVICH) 1983 йил 21 февралда Олмалиқ шаҳарда туғилган, миллати ўзбек, Ўзбекистон Республикаси фуқароси, оилали, 4 нафар фарзандли, маълумоти ўрта махсус, муқаддам судланмаган, Олмалиқ шаҳардаги фудбол клубида қоровул, Олмалиқ шаҳар Ш.Рашидов МФЙ А.Навоий кўчаси 14б-уйда яшовчига, 2023 йил 28 декабрь куни “Муносиб хулқ атворда бўлиш тўғрисида тилхат” тариқасидаги эҳтиёт чораси қўлланилган, айблов хулосаси нусхасини 2024 йил 11 январь куни олганга нисбатан,


Ўзбекистон Республикаси ЖК 168-моддасининг 1-қисми ва 
28,211-моддаси 1-қисми билан айбланганга нисбатан 1-1110-2403/40-сонли жиноят ишини кўриб чиқди.


Суд судланувчи, гувоҳларнинг кўрсатувларини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қуйидагиларни

А Н И Қ Л А Д И :

А.Мирзанов алдаш ва ишончни суиистеъмол қилиш йўли билан ўзганинг мулкини эгаллаш мақсадида 2022 йил ноябрь ойида ўзига олдиндан таниш бўлган Абдурахмонов Бахориддин Хайриддиновични опаси Зокирова Дилфуза Хайриддиновнани Олмалиқ шаҳар кон металлургия комбинатига ўзини танишлари орқали пора эвазига ишга киритиб қўйишни ваъда қилиб алдаб, пора беришга қизиқтириш орқали ишончига кирган ҳолда Олмалиқ шаҳар Бобур МФЙ ҳудудидаги “Хасан-Хусан” озиқ овқат дўкони олдида пора сифатида 1.000 АҚШ доллари миқдоридаги пулларни олиб, ушбу пулларни ўз эҳтиёжлари учун сарфлаб юборган.

Ўзбекистон Республикаси Марказий банкнинг маълумотига кўра 2022 йил 30 ноябрь куни 1 АҚШ долларининг сўмга нисбатан қиймати 11.212 сўм 97 тийинни ташкил этган бўлиб, зарар суммаси 11.212.970 сўмни ташкил этади. 

Судланувчи А.Мирзанов судда айбига тўлиқ иқрорлик билдириб, яъни у 2021 йилда Абдурахманов Баҳордин исмли йигит билан танишиб қолганлигини, 2022 йил ноябрь ойида Б.Абдурахмонов опаси Абдурахмонова Дилфузани ОКМКда ишламоқчи эканлигини ҳозир ишга қабул бўлаётганлигини айтиб, ишга киритиш учун таниш қидираётганлигини айтганлигини, у ўша вақтда унга ОКМКда танишлари борлигини, шулар билан бир гаплашиб кўриши мумкинлигини айтганлигини, орадан бир неча кун ўтгандан сўнг у телефон орқали Б.Абдурахмонов билан гаплашганида, танишлари билан гаплашганлигини, опасини қаерга ишга кирмоқчилигини сўраганлигини Б.Абдурахмонов опасини ОКМКнинг тест марказ лабораториясига ишга кирмоқчилигини айтганлигини, у опасини айтган жойига ишга киритиш умумий 2.000 АҚШ доллари бўлишини, фақат олдиндан ишончли бўлиши учун танишларига 1.000 АҚШ доллари бериш кераклигини айтганлигини, Б.Абдурахмонов ундан танишлари ишончли эканлигини, пулларни берса алданиб қолмайманми деб, қанча муддатда ишлари ҳал бўлишини сўраганида, ўша жойга кириш имтиҳонлари бўлишига қараб узоғи икки ойда ишга киришини, ўзини танишлари ишончли одам эканлигини, уларни кимлигини айта олмаслигини айтганлигини, шундан сўнг Б.Абдурахмонов билан олдиндан таниш бўлганлиги, уни олдинлари алдамаганлиги сабабли уни гапларига ишонганлигини, тахминан бир ҳафталар ўтиб, 2023 йил ноябрь ойини ўрталарида Б.Абдурахмонов билан Олмалиқ шаҳар, Бобур МФЙ ҳудудидаги “Хасан хусан” очиқ-овқат дўконини олдида кечки вақт соат тахминан 20:00 ларда уни ишдан чиққанидан сўнг кўришиб опасини ОКМКга тест лаборатория бўлимига танишлари орқали ишга киритиб қўйишни айтиб 1.000 АҚШ доллари олганлигини, у пул берган вақтида олдида бирор киши бўлмаганлигини, фақат Б.Абдурахмоновни ўзи билан учрашиб ушбу пулларни олганлигини, ўша жойда қолган 1.000 АҚШ долларини ишга киргандан сўнг беришга келишганлигини, Б.Абдурахмонов унга опасини дипломи, ишга кириш бўйича онлайн рўйхатдан ўтиш қоғозини ташлаб берганлигини, айтилган икки ой давомида уни безовта қилмаганлигини, айтилган муддат тугагандан сўнг улар билан телефонлашганида опасини ишини  ҳал бўлиб қолишини айтиб вақтни чўзганлигини, у ўша вақтда ундан олган пулини ҳаммасини ўзини шахсий эҳтиёжлари учун ишлатганлигини, аслида уни ОКМКда бирор бир таниши бўлмаганлигини, фақат ўша вақтда пул зарурати туғилганлиги сабабли ҳамда ўзлари ҳам ишга топшириб қўйганлиги учун ўзи ишга кириб кетса керак деб танишлари борлигини айтиб 1.000 АҚШ доллари олганлигини, қилмишидан чин кўнгилдан пушаймондалиги, суддан енгиллик беришни сўраб кўрсатув берди.

Судланувчи А.Мирзанов ўз айбига тўлиқ иқрорлик билдириб берган кўрсатувларидан ташқари, унинг айби суд мажлисида текширилган ва тўпланган далиллар билан ҳам ўз исботини тўлиқ топади.


Судд гувоҳ тариқасида сўроқ қилинган жабрланувчи Абдурахмов Баҳордин Хайриддинович қуйидагиларни яъни, 2022 йил ноябрь ойида опаси Абдурахмонова Дилфуза туғруқ таътили тугаб ишга чиқмоқчи бўлган вақтида у унга ОКМКда ишламоқчи эканлигини ходим қабули бўлаётган бўлса шу ерга ишга топширишини айтиб гапириб қолганлигини, шундан сўнг ўша вақтларда унга олдиндан таниш бўлган Мирзанов Алим ака билан гаплашганида опаси Дилфузани ОКМКга ишга киритиш кераклигини айтиб гапирганлигини, А.Мирзанов ўша вақтда ўзини ОКМКда танишлари борлигини, шулар билан бир гаплашиб кўриши мумкинлигини айтганлигини, орадан бир неча кун ўтгандан сўнг А.Мирзанов билан телефон орқали гаплашганида, у ўзини танишлари билан гаплашганлигини, опасини қаерга ишга кирмоқчилигини сўраганлигини, опасини ОКМКнинг марказ тест лабораториясига ишга кирмоқчилигини айтганлигини, А.Мирзанов опасини айтган жойига ишга киритиш умумий 2.000 АҚШ доллари бўлишини, фақат олдиндан ишончли бўлиши учун танишларига 1.000 АҚШ доллари бериш кераклигини айтганлигини, у уни танишлари ишончли эканлигини, пулларни берса алданиб қолмаслигини, қанча муддатда ишлари ҳал бўлишини сўраганида, ўша жойга кириш имтиҳонлари бўлишига қараб узоғи икки ойда ишга киришини, ўзини танишлари ишончли одам эканлигини, уларни кимлигини айта олмаслигини айтганлигини, у А.Мирзанов билан олдиндан таниш бўлганлиги, у уни олдинлари алдамаганлиги сабабли уни гапларига ишонганлигини, тахминан бир ҳафталар ўтиб 2023 йил ноябрь ойини ўрталарида А.Мирзанов билан Олмалиқ шаҳар, Бобур МФЙ ҳудудидаги “Хасан хусан” очиқ-овқат дўконини олдида кечки вақт соат тахминан 20:00 ларда уни ишдан чиққандан сўнг кўришиб опасини ОКМКга тест лаборатория бўлимига танишлари орқали ишга киритиб қўйиши учун олдиндан 1.000 АҚШ доллари берганлигини, у пул берган вақтида олдида бирор киши бўлмаганлигини, ўша жойда қолган 1.000 АҚШ долларини ишга киргандан сўнг беришга келишганлигини, у А.Мирзановга опасини дипломи, ишга кириш бўйича онлайн рўйхатдан ўтиш қоғозини ташлаб берганлигини, айтилган икки ой давомида А.Мизановни безота қилмаганлигини, айтилган муддат тугагандан сўнг улар билан телефонлашганида опасини ишини  ҳал бўлиб қолишини айтиб турли хилдаги баҳоналар қилишни бошлаганлигини, у унга яна уч тўрт ой давомида ишониб юрганлигини, лекин айтилган муддатда ишга киритиб бера олмаганлигини, 2023 йил  ёз ойларидан А.Мирзановга пулини қайтариб беришини айтиб пулини сўрашни бошлаганлигини, А.Мирзанов ундан олган пулни ҳам турли хилдаги баҳоналар билан чўзиб шу кунга қадар келгандан сўнг бўлган ҳолат бўйича Олмалиқ шаҳар ИИБга мурожаат қилиб берган кўрсатув билан;


Шунингдек судда гувоҳ тариқасида сўроқ қилинган Зокирова Дилфуза Хайриддиновна судда гувоҳ Б.Абдурахмановнинг судда берган кўрсатувига ўхшаш мазмундаги кўрсатув бериб ўтишди.


Бундан ташқари судланувчи А.Мирзановнинг мазкур жиноятларни содир этганликдаги айби жиноят ишида тўпланган ҳужжатлар, яъни тушунтириш хатлари, юзлаштириш баённомалари судланувчи томонидан депозит ҳисоб рақамга етказилган зарарни қопланмаган қисмини топшириш ҳақидаги квитанциялари ҳамда иш материалларида мавжуд бўлган бошқа объектив далиллар билан ўз тасдиғини тўлиқ топади.

Суд, судланувчи А.Мирзановнинг ҳаракатларини юридик квалификациясини муҳокама этиб қуйидаги тўхтамга келади:

Судланувчи А.Мирзанов пора бериш, яъни давлат органи, давлат иштирокидаги ташкилот ёки фуқароларнинг ўзини ўзи бошқариш органи мансабдор шахсига мазкур мансабдор шахснинг ўз хизмат мавқеидан фойдаланган ҳолда содир этиши лозим ёки мумкин бўлган муайян ҳаракатни пора берган шахснинг манфаатларини кўзлаб бажариши учун қонунга хилоф равишда моддий қимматликлар бериши ёки уни мулкий манфаатдор этишда иштирокчиликда ифодаланган жиноий хатти-ҳаракатлари дастлабки тергов органи томонидан Ўзбекистон Республикаси ЖКнинг 28,211-моддаси 1-қисми билан тўғри квалификация қилинган деб ҳисоблайди.   

Судланувчи А.Мирзаков фирибгарлик, яъни алдаш ва ишончини суиистеъмол қилиш йўли билан, ўзганинг мулкини қўлга киритишда ифодаланган жиноят аломатларига кўра, Ўзбекистон Республикаси ЖКнинг 168-моддаси 1-қисми билан тўғри квалификация қилинган деб ҳисоблайди.


Суд, Ўзбекистон Республикаси Олий суди Пленумининг 2006 йил 
3 февраль кунидаги 1-сонли “Судлар томонидан жиноят учун жазо тайинлаш амалиёти тўғрисида”ги Қарорининг 1-бандида “Судларнинг эътибори жиноят учун жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилишга қаратилсин”, 3-бандида “Жиноят кодексининг 8, 54-моддалари мазмунига кўра, жазо адолатли бўлиши - ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек жазони енгиллаштирувчи ва оғирлаштирувчи ҳолатларга мувофиқ бўлиши керак” деган талабларига риоя қилиб, судланувчига жазо тайинлаш масаласини муҳокама қилишда содир қилинган жиноятнинг ижтимоий хавфли даражасини, жиноят содир этилиши сабаблари ва оқибатлари ўртасидаги сабабий боғланишларни, содир қилинган ҳаракатлар оғирлик даражасини инобатга олиб, судланувчига индивидуал ёндошган ҳолда жазо тайинлашликни лозим топади.


Судланувчи А.Мирзановга нисбатан жазо тайинлашда суд унинг айбига тўлиқ иқрор бўлса-да, қилмишидан чин кўнгилдан пушаймондалигини, шахсини, оилавий шароитини, муқаддам судланмаганлигини инобатга олиб, ЖКнинг 168-моддаси 1-қисми билан модда санкциясида назарда тутилган ахлоқ тузатиш ишлари жазосини тайинлашликни, ЖКнинг 211-моддаси 1-қисми модда санкциясида назарда тутилган  озодликни чеклаш жазосини тайинлашликни, ҳамда ЖКнинг 59,61-моддалари тартибида тайинланган жазоларни қисман қўшиш орқали узил-кесил ўтаттиришлик учун  озодликни чеклаш жазоси тайинлашликни;

Судланувчи А.Мирзанов томонидан дастлабки тергов жараёнида Тошкент вилояти ИИББ ҳузуридаги Тергов бошқармаси депозит ҳисоб рақамига топширилган 12.214.000 сўм пул зарар суммасини муҳокама этиб, иш ҳужжатларига кўра жабрланувчи Б.Абдурахмонов судланувчи А.Мирановга пул маблағини пора беришлик учун тақдим этганлиги ўз тасдиғини топганлиги сабабли, айбловда кўрсатилган 11.212.970 сўм пул маблағи пора предметини ташкил этишини инобатга олган ҳолда, мазкур пул суммасини давлат фойдасига мусодара қилган ҳолда, қолган 1.001.030 сўм пул маблағини судланувчи А.Мирзановга қайтаришликни;
Суд, ашёвий далил деб эътироф этилган бир дона “DVD” дискини жиноят иши ҳужжатлари билан бирга сақлашни белгилашни лозим деб ҳисоблайди. 


Юқоридагиларга ҳамда Ўзбекистон Республикаси ЖПКнинг 454-457, 460-463, 465-468, 472-473-моддаларига асосан суд

Ҳ У К М   Қ И Л А Д И:


Мирзанов Алим Мухаматалиевич (MIRZANOV ALIM MUXAMATALIУEVICH)  Ўзбекистон Республикаси ЖК 168-моддасининг 1-қисми ва 28,211-моддасининг 1-қисмида назарда тутилган жиноятларни содир этганликда айбли деб топилсин.

Ўзбекистон Республикаси ЖК 168-моддасининг 1-қисми билан ҳар ойлик иш ҳақидан 20 фоизи давлат даромади ҳисобига ушлаб қолган ҳолда 
2 (икки) йил муддатга ахлоқ тузатиш ишлари жазоси тайинлансин. 


Ўзбекистон Республикаси ЖК 28,211-моддасининг 1-қисми билан 3 (уч) йил озодликни чеклаш жазоси тайинлансин. 

А.Мирзановга Ўзбекистон Республикаси ЖКнинг 59,61-моддалар тартибида тайинланган жазоларни қисман қўшиш йўли билан узил-кесил 
3 (уч) йил 6 (олти) ой озодликни чеклаш жазоси тайинлансин.


А.Мирзановга озодликни чеклаш жазосини Тошкент вилояти Олмалиқ шаҳар Ш.Рашидов МФЙ. А.Навоий кўчаси 14б-уйда соат 22:00 дан 06:00 га қадар ўташ белгилансин.


А.Мирзановнинг зиммасига қуйидаги қўшимча чеклашлар юклатилсин:


- кўнгилочар жойларга ва спиртли ичимликлар истеъмол қилиш мумкин бўлган жойларга бормаслик (кафе, бар, ресторан, тунги клублар);


- оммавий ва бошқа тадбирлар ўтказишда иштирок этмаслик;


- алкоголли ичимликлар истеъмол қилмаслик;


- Тошкент шаҳар ва Тошкент вилояти ҳудудидан ташқарига чиқмаслик; 


- мазкур жазони назорат қилувчи органнинг розилигисиз, яшаш жойини ўзгартирмаслик каби қўшимча чеклашлар юклатилсин.


А.Мирзановга Ўзбекистон Республикаси ЖКнинг 481-моддаси 5 ва 
6-қисмлари талаблари яъни; 


- агар озодликни чеклашга ҳукм қилинган шахс жазони ўташ даврида ўзининг жиноий қилмишларини англаб етган, тузалиш йўлига қатъий ўтган, етказилган моддий ва маънавий зарарнинг ўрнини қоплаган бўлса, суд маҳкумга нисбатан илгари тайинланган тақиқларни (чеклашларни) тўлиқ ёки қисман бекор қилиши мумкинлиги;


- озодликни чеклаш тариқасидаги жазони ўташдан қасддан бўйин товлаган, шунингдек суд томонидан ўз зиммасига юкланган мажбуриятларни бажармаган тақдирда, суд озодликни чеклаш жазосининг ўталмай қолган муддатини бошқа турдаги жазо билан алмаштириши мумкинлиги тушунтирилсин.


Озодликни чеклаш тариқасидаги жазони ижро эттириш Олмалиқ шаҳар ИИБ Пробация бўлими зиммасига юклатилсин.


Жазо ўташ муддати маҳкум жазони ижро этиш органларида ҳисобга қўйилган кундан бошлаб ҳисоблансин.


Судланувчи А.Мирзановга нисбатан қўлланилган “муносиб хулқ атворда бўлиш хақида тилхат” эҳтиёт чораси суд ҳукми қонуний кучга киргандан сўнг бекор қилинсин.


Судланувчи А.Мирзанов томонидан Тошкент вилояти ИИББ ҳузуридаги Тергов Бошқаромаси депозит ҳисоб рақамига 2023 йил 29  декабрь куни топширилган 12.214.000 сўм пул маблағини 11.212.970 сўми давлат фойдасига мусодара қилинсин.


Судланувчи А.Мирзанов томонидан Тошкент вилояти ИИББ ҳузуридаги Тергов Бошқармаси депозит ҳисоб рақамига 2023 йил 29  декабрь куни топширилган 12.214.000 сўмдан қолган 1.001.030 сўм пул маблағи судланувчига қайтарилсин.


Ҳукм устидан тарафлар апелляция шикояти ва протести ҳукм эълон қилинган кундан эътиборан ўн сутка ичида, судланувчи ҳукм нусхасини олган кундан эътиборан шу муддат ичида шу суд орқали Тошкент вилояти жиноят ишлари бўйича судлов ҳайъатига апелляция тартибида шикоят билдириши мумкин.


Раислик этувчи:            

/имзо/
                С.Нишанов 

  
  ҳукм нусхаси 

     
  аслига тўғри:

